Vendim nr. 24, datë 11.03.2009


Kolegji i Gjykatës Kushtetuese të Republikës së Shqipërisë, i përbërë nga:

Vladimir Kristo,


Kryetar i Gjykatës Kushtetuese

Petrit Plloçi,
             Anëtar  i

“
      “
Kujtim Puto,
             Anëtar  i

“
      “
në datë 11.03.2009, mori në shqyrtim paraprak kërkesën me nr.24 Akti, që i përket:


 K Ë R K U E S :  
GJYKATA E APELIT GJIROKASTËR
O B J E K T I: 
Shfuqizimin si të papajtueshëm me Kushtetutën e Republikës së Shqipërisë të frazës “vendimi i së cilës është i formës së prerë” të paragrafit të fundit të nenit 202 të Kodit Rrugor të Republikës së Shqipërisë. 
Kolegji i Gjykatës Kushtetuese, pasi shqyrtoi kërkesën, dokumentet shoqëruese dhe bisedoi çështjen në tërësi,
V Ë R E N:


Gjykata e Apelit Gjirokastër ka pezulluar shqyrtimin e çështjes me palë paditëse Kostandin Luzo, i paditur Komisariati i Policisë Gjirokastër dhe me objekt anullimin e vendimit nr.274, datë 06.10.2008, që përmban dënim me gjobë dhe konfiskim mjeti të të paditurit.


Në kërkesën e dërguar në Gjykatën Kushtetuese pretendohet, se ajo gjykatë ka çmuar se fjalia e paragrafit të fundit të nenit 202 të Kodit Rrugor, që do zbatojë në çështjen objekt shqyrtimi, e formuluar “... vendimi i së cilës është i formës së prerë”, vjen në kundërshtim me Kushtetutën.


Nga materialet e dërguara nuk rezulton që ajo gjykatë të ketë përpiluar edhe vendimin e arsyetuar për pezullim dhe për dërgimin në Gjykatën Kushtetuese, ku të ketë parashtruar shkaqet për të cilat ka çmuar se rregullimi i mësipërm ligjor vjen në kundërshtim me Kushtetutën.


Sipas nenit 68/2 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”, gjykata që bën kërkesë në Gjykatën Kushtetuese, duhet t’i përcaktojë në vendim dispozitat e ligjit që ajo çmon se janë të papajtueshme me Kushtetutën si dhe shkaqet për të cilat kërkohet shfuqizimi.


Veç sa më sipër, kërkesa e paraqitur nuk përmban elementin formal të emrit të gjykatës së cilës i drejtohet, element ky i parashikuar në nenin 28, gërma “a” të ligjit organik të lartpërmendur të Gjykatës Kushtetuese.

PËR KËTO ARSYE;
Kolegji i Gjykatës Kushtetuese të Republikës së Shqipërisë, në bazë të nenit 31/2 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”,
V E N D O S I:
Kthimin e këreksës për plotësim brenda datës 12.04.2009.

